
§ 37 apeqqut 47/2019-mut akissut 
 

 
1. Cannabis olie nunatsinni pisiniarfinni pisiassaalernikuuvoq sooruna 

Atlantikoq qulaallugu timmisartorsimagaanni Cannabis olie nunatsinnut 
eqqunnissaa ilanngaaserisunik inerteqqutigineqartoq?  

 
Akissut:  
Kalaallit Nunaani cannabis-imik pigisaqarneq nalunaarummit nr. 557 ulloq 2011-05-31 
ikiaroornartut pillugit nalunaarusiorneqarnikuuvoq. Nalunaarut cannabisimik sumilluunniit 
akusat inerteqqutaaneranik imaqarpoq. Tassani minillugu naasup hampiliassartaa 
(hampefrø) aamma hampetarver-it immikkoortitat. 
 
Tamanna isumaqarpoq cannabis naasutaanik suliarinninneq inerteqqutaasoq taassu-
malu inernera nunatsinneeqqusaanani. Cannabis uuliaq cannabis naasuanit suliaavoq, 
tamanna THC-mik akoqaraluarpat akoqanngikkaluarpalluunniit. Taamaattumik cannabis 
uuliat Kalaallit Nunaannut eqquteqqusaanngillat.  
 
Nalunaarusiap cannabis-imut nakorsarnissamut atugassatut taamaallaat inerteqqutaan-
ngilaq. Nakorsaatit aalajangersagaapput Nakorsaatit pillugit Inatsisartut peqqussutaat nr. 
1, 12. maj 2005-imeersumit. Nalunaarusiamit aamma erserportaaq cannabisip uuliaanik 
nakorsaatitut tunniussinermi nakorsaataarniarfimmiit nakorsamiillu kisimi tunniunne-
qarsinnaasut. Cannabisimit uuliaamit akuerisamik pissarsiniarneq nakorsaatissamik 
allakkatut kisimi pissariarineqarsinnaavoq.  
 
Nakorsaatit pillugit peqqussummit erserpoq nakorsaatit Nunatta nakorsaataasivianit kisi-
mi eqqunneqarsinnaasut, taamaasilluni cannabisimit uuliaq inuinnarnit eqqunneqaqqu-
saanngilaq. Taassuma saniatigut Nunatta nakorsaataasivianit pisiniarnermi piumasaqaa-
taavoq nakorsaatit Kalaallit Nunaanni nakorsaatitut akuerisaanissaat, taamaattumillu 
Kalaallit Nunaanni cannabis uuliat assigiinngitsut pigineqaratik. 
 
Naggataatigut maluginiaqqunarpoq Kalaallit Nunaanni Danmarkimilu ikiaroornartut pillugit 
inatsit assigiinngimmata pissutigalugu inatsimmiittut tamarmik aalajangersarnikuun-
ngimmata.  

